
1. ՀԻՄՆԱՎՈՐՈՒՄ

«Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» ՀՀ  կառավարության  որոշման  նախագծի

1.1. Անհրաժեշտությունը 

Վերը նշված որոշման նախագծի (այսուհետ` Նախագիծ) ընդունման անհրաժեշտութ​յու​նը պայ​մա​նավորված է «Հայաստանի Հանրապետության բյուջետային համակարգի մասին» ՀՀ օրեն​քի 23-րդ հոդվածի 4-րդ մա​սի պահանջով, ըստ որի պետական բյուջեի մասին օրենքն ուժի մեջ մտնելուց հե​​տո​ 45 օրվա ըն​թացքում ՀՀ կառավարությունը սահմանում է պե​տական բյուջեի կատարման եռ​ամս​​յ​ակային հա​մամասնությունները: 

1.2. Ընթացիկ իրավիճակը և խնդիրները

«Հայաստանի Հանրապետության 2012 թվականի պե​տական բյուջեի մասին» ՀՀ օրեն​քը ՀՀ Ազ​գային ժողովի կողմից արդեն իսկ ընդունվել է (2011 թվականի դեկտեմբերի 8-ին), ուստի Նախագծով առաջարկվում է սահմանել ՀՀ 2012 թվականի պետական բյուջեի կա​տար​​​ման եռամս​յակային հա​մա​մաս​նությունները, ինչպես նաև այդ տարվա պետական բյու​ջեի կա​տա​րումն ապա​հովող միջո​ցա​ռում​ները: 

1.3. Տվյալ բնագավառում իրականացվող քաղաքականությունը

Նախագծում ներկայացված ՀՀ 2012 թվականի պետական բյուջեի կատարման եռամս​յա​կա​յին համամասնությունների հիմքում դրվել են ՀՀ կառավարության 2011 թվականի դեկ​տեմ​բե​րի 8-ի նիս​տին կառավարության անդամներին ներկայացված սկզբունքները: Նա​խագ​ծի ընդունումը չի հան​գեց​նում կառավարության կողմից տարբեր ոլորտներում իրա​կանացվող քաղաքականության փո​փո​խություն:
1.4. Կարգավորման նպատակը և բնույթը 

Նախագծի ընդունմամբ առաջարկվող կարգավորման նպատակն է ապահովել տվյալ տարվա պետական բյուջեի կատարման կազմակերպումը` այդ նպատակով պետական կա​ռա​վարման մար​մին​ներին համա​պա​տասխան հանձնարարականների տրման միջոցով:  

1.5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ ֆինանսների նախարարության կողմից: ՀՀ կառավարության հանձ​նա​րարությամբ պետական կառավարման մարմինները ներկայացրել են իրենց դիր​քո​րո​շումը Նա​խագծի նախնական տարբերակի նկատմամբ: Նա​խագ​ծում հաշ​վի են առնվել պե​​տական կառա​վար​ման մարմինների կողմից դրա​նից հետո արված գրեթե բոլոր առա​ջար​​կու​թ​յուն​նե​րը: 

1.6. Ակնկալվող արդյունքը

Նախագծի կիրառման դեպքում կապահովվի ՀՀ 2012 թվականի պետական բյուջեի բնա​կանոն կա​տար​​ումն ըստ սահմանված եռամս​յակային հա​մա​մաս​նությունների, ինչպես նաև պետական կա​ռա​վարման մարմիններին կտրվեն հստակ հանձնարարականներ` այդ տար​վա պետական բյուջեի կա​​տա​րումն ապա​հովելուն ուղղված միջոցառումների իրա​կա​նաց​ման վերաբերյալ:

1.7. Այլ տեղեկություններ 

Բացի ՀՀ 2012 թվականի պետական բյուջեի կատարման եռամսյակային հա​մա​մաս​նու​թ​​յուն​​նե​րի սահմանման, Նախագծով առաջարկվում է`

1. սահմանել

1) դա​տա​կան ակ​տերի հար​կադիր կատարողի և քրեակատարողական ծառայողի 2012 թվա​​կա​նի բա​զա​յին պաշ​​տոնային դրույ​քաչափերը` «Դատական ակտերի հարկադիր կատա​րումն ապա​հովող ծառայության մասին» և «Քրեա​կա​տա​րողական ծառայողի մասին» ՀՀ օրենք​ներին համա​պա​տաս​խան. 

2) որ Ռուսաստանի Դաշնության կողմից Հայաստանի Հանրապետությանը 2009 թվա​​​կա​նին տրա​մադրված պետական վարկի միջոցների հաշվին պետական բյուջեից տրա​​մադրված (տրա​մադր​վելիք) բյուջետային վարկերի վերադարձից ստացվող գու​մար​նե​րը մուտքագրվում են կայու​նաց​ման դե​պոզիտային հաշվին.

3) որ ՀՀ կառավարության 2009 թվականի հունիսի 26-ի N 717-Ա որոշմամբ նա​խա​տես​ված սահ​մա​նաչափերի սահմաններում ՀՀ կառավարության ընդունած որոշումներով ՀՀ 2009-2011 թվա​կա​նների պետական բյու​ջեներից տրամադրման համար նա​խա​տես​ված այն վար​կերի գու​մար​նե​րը, որոնք 2009-2011 թվա​կա​ններին չեն տրամադրվել, տրամադրվում են 2012 թվա​կանին.

4) «Հայաստանի Հանրապետության 2012 թվականի պետական բյուջեի մասին» ՀՀ օրենքով նախատեսված «Երևանի համաքաղաքային նշա​նա​կութ​յան ծրագրերի իրա​կա​նաց​ման նպատակով պե​տական աջակցության տրա​մադ​րում» ծախ​սային ծրագրով ՀՀ տա​րած​քային կառավարման նա​​խա​​րարության գծով նա​​խատեսված հատ​կա​ցում​նե​րի գծով ծախ​սե​րի (տարեկան 1,734.6 մլն դրամ)` ֆի​​նանսավորումը 2012 թվականին իրականացվում է Հա​յաս​տա​նի Հանրապետության և «Դե​ֆանս հաուզինգ ինվեստ» փակ բաժնետիրական ընկե​րու​​թ​յան հետ (այսուհետ սույն ենթակետում` ընկե​րություն) 2008 թվականի նոյեմբերի 5-ին կնքված «Հո​ղա​մա​սի առուվաճառքի մասին» Հ.105/5-ԱԳ և «Պետական սեփակա​նութ​յուն հան​​դի​սա​ցող հո​ղամասի կառուցապատման իրավունքի տրա​մադր​ման մասին» 04/4Կ-ԱԳ պայ​մա​նագ​րե​րի համաձայն Երևան քա​ղաքում տեղաբաշխված պե​տա​կան սե​փա​կա​նու​թյուն հա​մար​վող հողերի օտարումից ՀՀ 2012 թվա​կա​նի պետական բյու​​ջեով սահ​ման​ված մուտ​քե​րի (տարեկան 1,734.6 մլն դրամ)` 2012 թվականին պե​​տա​կան բյու​​ջե ստաց​մա​նը հա​մա​​մաս​​նո​րեն.

5) որ պետական կառավարման մարմինների կողմից ՀՀ 2012 թվականի պետական բյու​ջեի մի​ջոցների հաշվին ավտո​մեքենա​ների ձեռքբե​րու​մը պետք է իրականացվի ՀՀ կառա​վա​րու​թյան 2008 թվա​​կա​նի հուլիսի 24-ի N 830-Ն որոշմամբ հաստատված չափորոշիչներին հա​մա​պա​տաս​խան` ան​կախ գնում​ների պլանում այլ չափորոշիչներով դրանց ներ​առ​ված լինելու հան​գա​մանքի:

2. հաստատել`
1) ՀՀ Ազգային ժողովի ընտրություններում 3 և ավելի տոկոս ձայն հավաքած կուսակ​ցութ​յուն​նե​րին և կուսակցությունների դաշինքներին «Կու​սակ​​ցու​թ​յուն​նե​րի մասին» ՀՀ օրեն​քին համապատաս​խան նյութական աջակ​ցու​թ​յան համար նախատեսված հատ​կա​ցում​նե​րի 2012 թվականի առաջին կի​սամ​յակում ըստ առանձին կուսակցությունների բաշխումը.

2) «Հայաստանի Հանրապետության 2012 թվականի պետական բյուջեի մասին» ՀՀ օրեն​քով նախատեսված պետության կողմից Երևանի քա​ղա​քապետին պատ​վիրակված լիազո​րու​թ​յունների ֆինանսավորման այն ծրագրերի ցան​կը, որոնց գծով ՀՀ տարածքային կառա​վար​ման նա​խա​​րա​րու​թյանը վերապահված բյուջետային հատկացումների գլխավոր կար​գադ​րիչի իրա​վունք​նե​րը փոխանց​վում են Երևանի քաղաքապետարանին. 

3) «Հայաստանի Հանրապետության 2012 թվականի պետական բյուջեի մասին» ՀՀ օրեն​քի N 1 հավելվածով սահմանված բյուջետային հատ​կացումների հաշ​վին պետության կարիք​նե​րի (բացա​ռու​թ​յամբ արտասահմանում գտնվող ՀՀ պետական հիմնարկների և ներ​կա​յա​ցու​ցիչ​նե​րի գոր​ծու​նեու​թյան ապահովման ծրագ​​րերի, ինչպես նաև օտարերկրյա պետութ​յուն​​նե​րի, միջազ​գա​յին կազմա​կեր​պու​թյունների և այլ ար​տաքին դոնորների աջակցությամբ Հա​​յաստանի Հանրապետությունում իրա​կա​նացվող նպա​տակային ծրագրերի) համար 2012 թվա​կանին իրակա​նաց​վելիք գնումների ան​վա​նա​ցանկը: Միաժամանակ, հաշվի առնելով այն հանգամանքը, որ ՀՀ 2012 թվականի պե​տա​կան բյու​ջեով սահ​ման​ված բյուջետային հատ​կացումների հաշ​վին պե​տական կարիքների համար իրականաց​վելիք գնումների ան​վա​նա​ցանկի կազմման գործ​ընթացը դեռևս ընթացքի մեջ է, նշված հարցն առաջարկվում է կար​գավորել քննարկվող նախագծի կապակցությամբ ՀՀ ֆի​նանս​ների նախարարության կող​մից ներկայացված ՀՀ կառա​վա​րու​թ​յան արձա​նա​գրա​յին որոշ​ման նա​խա​գծի 2-րդ և 3-րդ կետերին հա​մապատասխան: 

3. հանձնարարել պետական կառավարման մարմիններին`

1) յուրաքանչյուր եռամսյակի ավար​տից հե​տո 25-օրյա ժամկետում ՀՀ կառավարություն ներ​​կա​յացնել բացատրագիր իրենց կող​մից ղե​կա​վար​վող մարմինների կողմից իրա​կա​նաց​վող ծրագրերի գծով սահմանված բյու​ջե​տա​յին հատ​կա​ցում​նե​րի եռամսյակային (աճո​ղա​կան) սահմանաքանակների թե​րի իրացման պատ​ճառ​նե​րի վերաբերյալ, ինչ​պես նաև տե​ղե​կատ​վություն այդ սահ​մա​նա​քա​նակ​նե​րի թերի իրաց​ված մա​սի 2012 թվականի մնացած ժա​մա​նակահատվածում իրաց​ման գծով ձեռ​նարկ​ված մի​ջոցների կամ այդ մասի հետագա իրաց​​ման աննպատակահարմարության կամ ան​հնա​րի​նու​թ​յան մասին.

2) ձեռնարկել բոլոր անհրաժեշտ միջոցները` ՀՀ 2012 թվա​​կա​նի պետական բյուջեով նա​խա​​տես​ված` արտաքին աղբյուր​նե​րից վարկերի և պաշ​տո​նական դրա​​մաշնորհների ստաց​ման նախա​պայ​ման​ների ապահովման հա​մար.

3)  ՀՀ 2012 թվականի կապիտալ շի​նարա​րու​թյան և հիմնանորոգման ծախ​սերի պետա​կան պատ​վե​րով նա​խա​տեսված առանձին օբյեկ​տների գծով սահմանված հատ​​​կացումների գու​մարների և դրանց նա​խա​հաշ​վային ար​ժեքների միջև դրական տար​բե​րութ​յան և (կամ) մրցույթ​ների արդ​յունք​նե​րով տնտես​ված գումարների առաջացման դեպքում ՀՀ կառավա​րու​թ​յուն ներկայացնել ՀՀ փոխ​վար​չա​​պետ, տա​րած​քա​յին կառավարման նախարարի ու ՀՀ ֆի​նանս​​ների նախարարի հետ համա​ձայ​նեց​ված առա​ջար​կու​թյուն ազատ​​ված բյուջետային հատ​կացումների օգ​տա​գործ​ման ուղ​​​ղությունների վե​րա​բեր​յալ.

4) սահմանել խիստ հսկողություն ենթակա հիմնարկների կողմից իրականացվող ծախ​սե​րի նկատ​​​​​​մամբ, կանխել և թույլ չտալ հաստատված նախահաշիվների առանձին ծախսային հոդ​​ված​ների նկատ​մամբ փաստացի ծախսերի գերազանցում.

5) հիմք ընդունելով ՀՀ կառավարության 2011 թվակա​նի փետրվարի 10-ի «Գնումների գործ​ըն​թա​ցի կազմակերպման մասին» N 168-Ն որոշման 1-ին կետով հաստատված գնում​նե​րի գործընթացի կազ​մակերպման կարգի 73-րդ կետի պա​հանջը` սահմանված կարգով ՀՀ կա​ռավարություն ներ​կա​յաց​նել առաջարկություններ գնումների բազային միավորի երեք հարյուր հիսնպա​տի​կը գերազանցող պայմանագրային գին ունեցող գնումների գնման ընթա​ցա​կարգի արդ​յունք​ները հաստատելու վերա​բեր​յալ:

4. հանձնարարել պետական սեփականություն հանդիսացող բաժնետոմս (բաժնեմաս) ունե​​​​ցող ըն​կերությունների բաժնետիրոջ իրավասություններ իրականացնող` ՀՀ կա​ռա​վա​րու​​​թ​յան կողմից լիազորված մարմինների ղեկավարներին` ՀՀ կառավարութ​յան 2011 թվա​կա​​նի մար​տի 3-ի «Պե​տու​թյան սե​փականություն հանդիսացող բաժնեմաս ունեցող առևտ​րա​յին ընկե​րու​թ​յուն​նե​րի շահույթի բաշխ​ման, շա​հու​թա​բա​ժին​ների հաշվարկման և ՀՀ պե​տա​​կան բյուջե վճար​ման կարգը հաստատելու և Հայաստանի Հանրա​պե​տու​թ​յան կառա​վա​րու​թյան 2001 թվականի դեկ​տեմ​բերի 5-ի N 1194 որոշ​ման մեջ փոփո​խու​թ​յուն կատարելու մա​սին» N 202-Ն որոշ​մամբ սահ​ման​ված չափով և հաստատված կարգով ու ժամ​կետներում շա​հութաբաժինների վճա​րու​մը ՀՀ 2012 թվա​կա​նի պե​տա​կան բյուջե և այդ ըն​կե​րութ​յուն​նե​րի` նախորդ տարիների ֆինանսատնտե​սա​կան գոր​ծու​նեու​թյան արդյուն​քում շա​հու​թա​բա​ժին​ների գծով ՀՀ պետական բյուջեի նկատ​մամբ 2012 թվա​կա​նի հուն​վարի 1-ի դրու​թ​յամբ առաջացած պարտ​քերի մարումը (մինչև 2012 թվականի հու​լի​սի 1-ը):

5. «Լոռի-ջրմուղկոյուղի»,  «Շիրակ-ջրմուղկոյուղի», «Նոր Ակունք» և «Հայջրմուղ​կո​յու​ղի» ՓԲՆ-րի ֆի​նան​​​սա​կան առողջացմանը նպաս​տելու նպատակով`

1) «Հայջրմուղկոյուղի» և «Նոր Ակունք» ՓԲԸ-րին ազա​տել Հա​մաշխարհային բանկի, Վե​րա​կա​ռուց​ման և զարգացման եվրոպական բանկի և Գերմանիայի զար​գացման բանկի վար​կա​յին ծրագ​րե​րով նախատեսված` մինչև 2013 թվա​կանի հունվարի 1-ը վար​կերի սպա​սարկ​ման (տոկոսավճարների) վճարման գծով առա​​ջացած պար​տա​վորու​թ​յուն​ներից.

2) «Լոռի-ջրմուղկոյուղի» և «Շիրակ-ջրմուղկոյուղի» ՓԲԸ-րին ազատել Գերմանիայի զար​գաց​ման վարկերի բանկի աջակցությամբ իրա​կա​նաց​վող Լոռու (Վա​նա​ձոր) և Շիրակի (Գյում​րի) մարզերի ջրամատակարարման և ջրա​հեռացման համակարգերի վերա​կանգնման I փուլի (մինչև 2010 թվա​կա​նի ապրիլի 1-ը) և II փուլի (մինչև 2013 թվականի հունվարի 1-ը) վար​կային ծրագրերով նախա​տես​ված վար​կերի սպասարկման (տոկոսավճարների) վճար​ման գծով առաջացած պարտա​վո​րութ​յուն​նե​րից.

6. հանձնարարել 
1) Նախագծի N 11 հավելվածում («Հայաստանի Հանրապետության 2011 թվա​կա​նի պե​տա​​կան բյուջեի մասին» ՀՀ օրենքով սահմանված ծախսային ծրագրերի իրականացումը բնու​​թագ​րող արդ​​յուն​քի ցուցանիշների եռամսյակային կանխատեսումները) ընդգրկված պե​տա​կան կա​ռա​վարման մարմին​նե​րի ղե​կա​վար​նե​րին` բյուջետային հաշվետվություններ ներ​կա​յացնելու համար սահմանված կար​գով ՀՀ ֆինանսների նախարարություն ներկայացնել եռամս​յա​կա​յին հաշվետվու​թ​յուններ այդ հավել​վա​ծի` իրենց կողմից ղեկավարվող մար​մին​նե​րին համա​պա​տաս​խանող աղյուսակ​նե​րում նշված արդ​յուն​քի ցուցանիշների կա​տար​ման վե​րա​բերյալ:
2) ՀՀ գյուղատնտեսության նախարարին` «Գյուղա​տն​տեսության ոլորտին տրամադրվող վար​կերի տոկոսադրույքների սուբսիդավորում» ծրագ​րի համար ՀՀ 2012 թվականի պետա​կան բյուջեով նա​խա​​տեսված միջոցները հատկացնել «Գյուղական տարածքների տնտե​սա​կան զար​գաց​ման ծրագ​րե​րի իրականացման գրասենյակ» պետական հիմնարկին:

3) ՀՀ պետական կառավարման մարմինների ղեկավարներին`

- յուրաքանչյուր եռամսյակի ավարտից հետո 25-օրյա ժամկետում ՀՀ կառավարություն ներ​կա​յաց​նել բացատրագիր իրենց կողմից ղեկա​վար​վող մար​մին​նե​րի կողմից իրա​կա​նաց​վող ծրագրերի գծով սույն որոշմամբ սահման​ված բյուջետային հատ​կա​ցում​ների եռամս​յա​կա​յին (աճողական) սահ​մա​նաքանակների թերի իրացման պատճառների վե​րա​բերյալ, ինչ​պես նաև տեղեկատվություն այդ սահ​մա​նա​քանակների թերի իրացված մասի 2012 թվա​կա​նի մնացած ժամանակահատվածում իրաց​​ման գծով ձեռնարկված միջոցների կամ այդ մասի հետագա իրացման աննպա​տա​կա​հարմարության կամ անհնարինության մասին.

- ՀՀ կառավարության 2011 թվականի փետրվարի 10-ի N 168-Ն որոշմամբ հաստատված «Գնում​ների գործընթացի կազմակերպման կար​գի» հա​մաձայն պետական բյուջեով նախա​տես​ված, ինչպես նաև պետական մարմինների ու պե​տական հիմնարկների տնօրինության տակ գտնվող այլ միջոցների հաշվին կա​տար​վող գնումների պլանում փոփոխություններ կա​տա​րելիս ՀՀ ֆի​նանսների նախարարություն ներկայացնել գնման ձևի փոփոխության վերա​բեր​յալ հիմ​նավորումները.

- 15-օրյա ժամկետում ՀՀ ֆի​նանս​նե​րի նախա​րա​րու​​թ​յուն ներկայացնել ՀՀ կառավա​րութ​յան սահ​մա​նած սո​ցիա​լական փաթեթի հատ​կաց​​ման կարգում նշված աշխատողների թվա​քա​նակի վերա​բերյալ տվյալ​ները.

4) ՀՀ ֆի​նանս​​ների նախարարին` 

- «Հայաստանի Հանրապետության 2012 թվականի պե​տական բյուջեի մասին» ՀՀ օրեն​քով նա​խա​տեսված «Պետական հիմնարկների և կազ​մա​կերպությունների աշխատող​նե​րի սո​ցիալա​կան փա​թե​թով ապահովում» ծախսային ծրագ​րի գծով նախատեսված հատ​կա​ցում​նե​րի` ըստ պե​տա​կան կա​ռա​վարման մարմին​նե​րի բաշխելու մասին առաջարկությունը մեկ​ամս​յա ժամկետում ներկայացնել ՀՀ կա​ռավարություն.

- մեկամսյա ժամկետում ՀՀ կառավարության անու​նից ԼՂՀ կառավարության հետ կնքել պայ​​մա​նա​գիր ՀՀ 2012 թվականի պետական բյուջեից ԼՂՀ-ին` մինչև 2015 թվականի հուն​վա​րի 1-ը մարման ժամկետով, տա​րե​կան 0,01 տոկոս տո​կո​սա​դրույ​քով 35.9 մլրդ դրամ բյու​ջետային վարկ տրա​մադ​րե​լու մասին.

7. ՀՀ 2012 թվա​կանի պետական բյու​ջե​ով նա​խատեսված ՀՀ կա​ռա​վարության պա​հուս​​տա​​յին ֆոն​դից ՀՀ կա​ռավարությանն առ​​ընթեր պետական գույքի կառավարման վար​չութ​յա​նը առա​​​​ջարկվում է հատկացնել 6.6 մլն դրամ պետական մասնակ​ցու​թյամբ առևտրային կազ​մակեր​պու​թ​յուններում լիազոր ներ​կա​​յացու​ցիչ​նե​րի ինստիտուտի ներդր​ման նպատակով պե​տական մասնակ​ցութ​յամբ 5 առևտ​րային կազ​մա​կեր​պու​թ​յու​նում լիազոր ներ​կա​յա​ցու​ցիչ​նե​րի աշխատանքի վար​ձատ​րու​թ​յունն 2012 թվականին ապա​հո​վե​լու նպա​​տա​կով: 

8. Նախագծով առաջարկվում է նաև որոշակի վերաբաշխումների իրականացում, մասնավորապես, ՀՀ աշխատանքի և սոցիալական հարցերի նախարարության առաջարկով «Ընտանեկան նպաստ և միանվագ դրամական օգնություն» ծրագրով նախատեսված մի​ջոց​նե​րից 40.9 մլն դրամի չափով` վերաբաշխվում է «Ռիսկի գոտում հայտնված երե​խա​ներին սո​ցիալական հոգածության ծառայություններ» ծրագրին «Երևանի «Զատիկ» մանկատուն» ՊՈԱԿ-ը իրականացնի նաև սոցիալ-վերականգնողական ցերեկային կենտրոնի գործառույթ​ներ, լրացուցիչ սպասարկելով 50 շահառու):

9. Նախագծով առաջարկվում է պետական կառավարման մարմիններին տալ նաև մի շարք այլ` ՀՀ 2012 թվականի պետական բյուջեի կատարման բնականոն ընթացքի ապա​հով​մանն ուղղված հանձնարա​րա​​կան​ներ:

2. ՏԵՂԵԿԱՆՔ

Նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Նախագծի ընդունումը չի հանգեցնում «Հայաստանի Հանրապետության 2012 թվա​կանի պե​տա​կան բյուջեի մասին» ՀՀ օրենքով սահմանած պետական բյուջեի եկամուտների և ծախ​​​սե​րի տա​րե​կան ցուցանիշների ավելացմանը կամ նվազմանը: 
3. ՏԵՂԵԿԱՆՔ

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունման առնչությամբ Նախագծի համաձայն առան​ձին պետական կառա​վար​ման մարմիններ ՀՀ կառավարության հաստատմանը պետք է ներ​կա​յաց​նեն տվյալ տարվա պետական բյուջեով իրենց գծով նախատեսված առանձին ծախսերի գծով տա​րե​կան ծրագրեր: Նախագիծը համապատասխանում է միջազգային պայմանագրերով ստանձնած պար​տա​վո​րու​թ​յուններին:

4. ՏԵՂԵԿԱՆՔ

Նախագծի նախագծմանը և քննարկմանը հասարակաության
մասնակցության մասին

Նախագծի նախագծմանը և քննարկմանը հասարակությունը չի ներ​​գրավվել` դրա ան​հրա​ժեշտութ​յան բացակայության պատճառով` ելնելով Նախագծով կար​գա​վոր​վող հար​ցերի շրջանակից և բնույ​թից:
5. ԵԶՐԱԿԱՑՈՒԹՅՈՒՆՆԵՐ

ստացված ազդեցության գնահատողներից` «Իրավական ակտերի մասին»
ՀՀ օրենքի 27.1-րդ հոդվածի առաջին մասով նախատեսված դեպքում

Ելնելով Նախագծով կարգավորվող հարցերի շրջանակից և բնույթից նշված իրավական ակտի ազդեցության գնահատման մասին «Իրավական ակտերի մասին» ՀՀ օրենքի 27.1 հոդ​վածի առաջին մասով նախատեսված պա​հան​ջը տվյալ դեպքում կիրառելի չէ:

6. ԱՄՓՈՓԱԹԵՐԹ
Նախագծի վերաբերյալ ստացված դիտողությունների և առաջարկությունների,
դրանց ընդունման կամ չընդունման վերաբերյալ

Նախագծի վերաբերյալ պետական կառավարման մարմիններից ստացված դիտո​ղու​թ​յուն​​​ների և առաջարկությունների, դրանց ընդունման կամ չընդունման մասին ամ​փո​փա​թեր​թերը կցվում է:

